
sþ. 74. Tillaga til þingsályktunar [56. mál]
um rannsókn á tjóni bænda af völdum harðinda vorið 1949.

Flm.: Sigurður Bjarnason, Hermann Jónasson, Halldór Asgrímsson,
Sigurður Agústsson, Vilhjálmur Hjálmarsson, Gísli Guðmundsson.

Alþingi ályktar að skora á ríkisstjórnina að láta fram fara í samráði við Bún-
aðarfélag Íslands rannsókn á tjóni bænda af völdum harðindanna vorið 1949. Að
rannsókn lokinni verði gerðar tillögur til Alþingis um bætur til þeirra bænda, sem
harðast hafa orðið úti af þessum orsökum.

Greinargerð.

S.l. vor var eitt hið allra harðasta. sem um getur hina síðari áratugi hér á landi.
Langt fram í júnímánuð geisuðu stormar og stórhríðar um mikinn hluta landsins.
Hafði þetta veðurfar víðtækar afleiðingar, fyrst og fremst fyrir þá, sem landbúnað
stunda. Skuggi fóðurskortsins grúfði yfir mörgum byggðalögum. og erfiðleikarnir
it að mæta sauðburði í slíkri veðráttu voru lítt viðráðanlegir. Sem betur íbr tókst
víðast hvar að bæta nokkuð úr fóðurskortinum með heymiðlun milli landshluta og
miklum fóðurbætiskaupum. En þessi fóðurkaup urðu geysidýr. og hefur fjöldi bænda
vegna þeirra stofnað til skulda, sem eru þeim óviðráðanlegar. Hitt var þó enn þú
hrapallegra, að vanhöld á lömbum urðu sums staðar mjög mikil. Eru dæmi til þess,
að einstakir bændur misstu mikinn hluta lamba sinna og hafa því orðið fyrir til-
f'innanlegum búsifjum af völdum harðindanna.

í till. þessari er lagt til, að fram verði látin fara rannsókn á þessu tjóni i sam-
ráði við Búnaðarfélag íslands. Þegar yfirlit hefur fengizt yfir tjónið að rannsókn
lokinni, verði síðan gerðar tillögur til Alþingis um nokkra fjárveitingu í því skyni
að bæta þeim bændum tjón þeirra, sem harðast hafa orðið úti. Ætti slíkri rannsókn
að geta verið lokið áður en fjárlög fyrir árið 1950 verða afgreidd.

Ríkissjóður hefur oftlega hlaupið undir bagga með atvinnuvegum þjóðarinnar,
einstökum stéttum og einstaklingum, þegar hart árferði, aflabrestur og önnur skakka-
föll hafa bakað þeim óvenjulegt tjón. Hér er um sérstakar aðstæður að ræða. Þess
vegna vænta flm. þessarar till. þess, að hún fái greiða afgreiðslu og að sú rannsókn,
sem þar er lagt til, að fram fari, hefjist hið fyrsta, þannig að hægt verði að gera nauð-
synlegar ráðstafanir.


